
   Юратнăран

   Олег Канцеляров | Сăвă

   Ирех уçрăм куçăма,

Кĕç хыçатăп ĕнсене:

Ĕç пит нумай апăрша,

Кайрăм тарăн шухăша.



Анне ĕçре каçченех,

пĕ килте пĕчченех.

Картара тăрать пăру,

Кăшкăрать вăл: «Му» та «Му»!



Шыв ăна ман памалла,

Улăха кăкармалла.

Йăрансем шăвармалла,

Улма-çырла пухмалла.



Пур-ха манăн шăллăмсем —

Йĕкĕреш шăпăрлансем.

— Вĕсене тет ĕç мелне

вĕрентмелле, — тет анне.



Аннене юратнăран

Тăрмашатăп кăмăлтан.

Вăл каларĕ, «Тавтапуç!»

Кăшт шывланчĕ кăвак куç.

  